
 
 

 
SESION EXTRAORDINARIA DE PLENO DA CORPORACION 

CORRESPONDENTE O DIA 24 DE FEBREIRO DE 2025 
 
        No salón de Sesións da Casa do Concello de A Mezquita, sendo ás trece horas e trinta 
e cinco minutos do día vinte e catro de febreiro do dous mil vinte e cinco, baixo a Presidencia 
do Sr. Alcalde-Presidente D. Rafael Pérez Vázquez, coa asistencia do Sres./as 
Concelleiros/as Dª Cristina Clavería Alves, Dª Tamara Ballesteros Vidueira, Dª Susana 
Fernández Tomás e D. Francisco Antonio García Fornos do grupo municipal do BNG, D. Jesús 
Río Piornedo, Dª Mª Ángeles Crespo García e D. David Rodríguez Casares do grupo municipal 
do PP, e coa ausencia xustificada de Dª Marta Lorenzo Diéguez do PSdeG. 

Actúa como Secretario da Corporación, D. Francisco García Suárez, REUNIUSE o 
Pleno da Corporación deste Concello, ó obxecto de celebrar a Sesión de Pleno en primeira 
convocatoria. 
 
        O Sr. Presidente declara aberta a sesión que se desenrola dacordo co seguinte orde 
do día: 
 
1º.- LECTURA E APROBACIÓN DA ACTA DA SESIÓN ANTERIOR, CORRESPONDENTE 
Á SESIÓN DE DATA 05/02/2025. 

Sometida a votación pola Presidencia foi aprobada a acta da sesión do 05/02/2025 
cos 5 votos a favor do BNG e con abstención dos membros do PP (3 votos). 

 
2º.- APROBACIÓN PREVIA EDIL 
 O Sr. Alcalde fai lectura da proposta para a aprobación do EDIL  

En relación co documento “Estratexia Integral de Desenvolvemento da Comarca de 
Verín” (EDIL)  

Ó resultar que a aprobación do devandito documento é un requisito ou trámite previo 
(literalmente condición habilitante) para a concorrencia á obtención dunha senda financeira 
FEDER a un Plan de actuación Integrado (PAI) como o denominado Futuro Verde do Alto 
Támega que este concello vai presentar conxuntamente cos de Cualedro, Laza, Monterrei, 
Oímbra, Verín, Vilardevós, Riós, A Gudiña e Castrelo do Val.  

Examinado o documento obrante no expediente, a saber: “Estratexia Integral de 
Desenvolvemento da Comarca de Verín” (EDIL) e atopado conforme.  

Ó considerar conveniente para os intereses municipais dotarse do devandito 
documento estratéxico para a concorrencia a convocatorias de axudas de fondos que 
requiran ter un EDIL aprobado previamente, é polo que (visto o informe de Secretaría), o 
Pleno por unanimidade cos votos a favor dos integrantes do grupo municipal do BNG (5) e 
os 3 integrantes do Grupo Popular e co quórum de maioría absoluta, que legalmente o forma 
ACORDA  

PRIMEIRO: Aprobar o documento “Estratexia Integral de Desenvolvemento da 
Comarca de Verín” (EDIL) nos termos que constan no expediente e dar traslado deste acordo 
ó Concello de Verín, na súa condición de municipio de cabeceira da área Urbana Funcional 
para a presentación do Plan de Actuación Integrado (PAI) chamado Futuro Verde do Alto 
Támega. 

 
3º.- ADHESIÓN Ó PLAN DE ACTUACIÓN INTEGRADO (PAI) FUTURO VERDE DO ALTO 
TÁMEGA E ACORDOS QUE PROCEDAN SOBRE PARTICIPACION DO CONCELLO DA 
MEZQUITA NO MESMO. 

O Sr. Alcalde pasa a explicar a proposta recibida de “Acordo de colaboración entre 
concellos que conforman en Valle do Támega para o proxecto Futuro Verde do Alto Támega” 

relativo á agrupación de concellos para concorrer a unha convotatoria de axudas FEDER para 
o Plan de Actuación Integrado (PAI) denominado FUTURO VERDE DO ALTO TÁMEGA. 

Ó resultar que a competencia do acordo para adoptar corresponde ao Pleno da 
Corporación; e de conformidade co Art. 47.2.g) da LRBRL, requirirase maioría absoluta: 
“Creación, modificación ou disolución de mancomunidades ou outras organizacións 
asociativas, así como a adhesión ás mesmas e a aprobación e modificación dos seus 
estatutos”. 

Ó considerar conveniente para os intereses municipais integrarse nunha Agrupación 
de municipios para concorrer á convocatoria para a asignación de senda financeira FEDER a 
Plans de Actuación Integrados (PAI) de entidades locais, no marco do desenvolvemento 
urbano sostible, con cargo ao Fondo Europeo de Desenvolvemento Rexional no período de 
programación 2021-2027 convocada pola Resolución do 23 de decembro de 2024 da 
Dirección Xeral de Fondos Europeos. 

É polo que visto o informe de Secretaria, o Pleno por unanimidade cos votos a favor 
dos integrantes do grupo municipal do BNG (5) e os 3 integrantes do grupo popular e co 
quórum de maioría absoluta, que legalmente o forma ACORDA: 

PRIMEIRO: Aprobar a integración do Concello da Mezquita na “Agrupación de 
concellos para desenvolver o Plan de Acción Integrado (PAI) denominado “FUTURO VERDE 
DO ALTO TÁMEGA” xunto cos concellos de Cualedro, Laza, Monterrei, Oímbra, Verín, 
Vilardevós, Riós, A Gudiña e Castrelo do Val; integrantes todos eles dunha mesma Área 
Funcional. 

SEGUNDO: Declarar que (ante a falta dun documento elaborado para o efecto), esta 
Agrupación, rexerase polo “Convenio da Agrupación sen personalidade xurídica constituída 
para o PERTE da auga FUTURO VERDE DO ALTO TAMEGA” aprobado polo Pleno do Concello 
na súa sesión de pasado día 4 de febreiro de 2025. Todo iso sen prexuízo das modificacións 
precisas do devandito documento ou da aprobación dun específico para esta nova 
Agrupación que se vai a constituír. 

O seguimento e xestión do proxecto corresponderá a un órgano formado polos 
alcaldes dos concellos agrupados, ou concelleiros nos que deleguen 

TERCEIRO: Aceptar a participación do Concello de Castrelo do Val no Plan de Acción 
Integrado (PAI) denominado “FUTURO VERDE DO ALTO TÁMEGA” e presentarse ás axudas 
convocadas pola Orde HAC/1072/2024, do 2 de outubro (BOE núm. 242, do 7 de outubro 
de 2024) pola que se aproban as bases reguladoras para a asignación de senda financeira 
FEDER a Plans de actuación integrados de entidades locais, no marco do Desenvolvemento 
Urbano Sostible, con cargo ao Fondo Europeo de Desenvolvemento Rexional no período de 
programación 2021-2027 e que convocaron pola Resolución do 23 de Decembro de 2024, 
da Dirección Xeral de Fondos Europeos. 

CUARTO: Aprobar a memoria valorada das actuacións deste concello para incluír no 
PAI, a saber: “Rehabilitación do edificio dá antiga Abadía para vivendas sociais e centro 
cívico e cultural A Mezquita” cun orzamento de 462.408,78 euros; delegando na Alcaldía a 
presentación do PAI. 

No caso de que o PAI obtivese financiamento FEDER (asignación de senda financeira) 
o Pleno adoptará o acordo oportuno sobre a asunción dos compromisos económicos que iso 
conleve para o concello; polo que inicialmente maniféstase o compromiso de habilitar o 
crédito adecuado e suficiente para financiar a execución do Plan de Actuación Integrado que 
lle corresponda, en caso da súa aceptación. 

QUINTO: Igualmente, no caso da concesión da senda financeira, a Agrupación de 
municipios poderá solicitar a colaboración dos servizos da Eurocidade Chaves-Verín, para o 
control da execución dos provectos, en canto á súa fiscalización, xustificación e cumprimento 
das directrices que se poidan ir esixindo en orde ao mellor cumprimento do proxecto. 

SEXTO: Manifestar o compromiso de asumir as obrigacións que se impoñan para 
desenvolver as distintas actuacións, especialmente a de executar os investimentos no prazo 

máximo do 31 de decembro de 2029 e non executar actuacións con cargo aos fondos que 
non estivesen previamente propostas nos documentos técnicos. 

SÉTIMO: Designar ó Sr. alcalde D. Rafel Pérez Vázquez como representante do 
Concello da Mezquita na Agrupación de municipios, sen personalidade xurídica que se 
constitúa. 

OITAVO: De acordo con o establecido no articulo 5.4 da Orde HAC/1072/2024 do 2 
de outubro de 2024, de aprobación das bases reguladoras para a asignación da senda 
financeira FEDER a Pais de entidades locais; encomendar ao Concello de Verín, na súa 
condición de municipio de cabeceira da área Urbana Funcional, a presentación da solicitude; 
así como a xestión dos documentos de presentación da proposta, a organización da estrutura 
persoal e técnica para a súa posta en marcha, e a xestión dos acordos que se tomen. 

NOVENO: Designar como representante na Agrupación á persoa que ostente a 
condición de alcalde(sa) do Concello de Verín, pola súa condición de tal; no momento actual, 
D. Gerardo Seoane Fidalgo. 

DECIMO. Facultar expresamente ao titular da Alcaldía D. Rafael Pérez Vázquez para 
a firma do Acordo ou Convenio e restante documentación; especialmente o protocolo ou 
protocolos notariais que puidesen chegar a resultar necesarios en execución do acordado. 

 
4º.- ROGOS E PREGUNTAS 
Por parte dos integrantes do Grupo Popular solicítanse aclaracións ó respecto dos 

posibles descontos na taxa pola prestación do servizo de recollida de lixo. 
O Sr. Alcalde manifesta o procedemento que deben seguir os usuarios para optar a 

este desconto. 
O Sr. Secretario indica que agora é a Deputación Provincial quen ten a competencia 

para a xestión da taxa, e que foi remitido ós domicilios por parte da Deputación un folleto 
para remitir antes do 28/02/2025. 

O Sr. Alcalde manifesta que se reenviará a través do bando-movil para xeral 
coñecemento 
    E non habendo mais asuntos que tratar o Sr. Alcalde deu por rematada a sesión, sendo  
as trece horas e corenta e cinco minutos, da que se levanta a presente acta, que como 
Secretario dou fé e Certifico 
 
           O ALCALDE,                                                        O SECRETARIO, 

(DOCUMENTO ASINADO DIXITALMENTE) 

